
Provedimaint central da chalur - terz ardader - surdattas da lavurs  
In connex cun l’ingrondimaint dal provedimaint da chalur cumünal sun gnüdas surdattas las prosmas lavurs. La 
direcziun operativa ha surdat la montascha dal podest da metal a la firma Bischoff Metallbau AG, Scuol, la 
montascha da l’ardader d’öli a la firma Müller Heizung Sanitär AG, Zernez, las lavurs d’electriker a la firma Roner 
& Partner Scrl, Zernez e las lavurs da l’installaziun dal chamin a la ditta Schlegel Kaminbau AG, Landquart. 
 
Producziun travaguns da beton - surdatta da lavur 
Tenor preventiv 2025 esa previs da laschar construir travaguns da beton pel mantegnimaint da las vias da god. 
Las lavurs da producziun sun gnüdas scrittas oura tenor ledscha da submissiun dal chantun Grischun in 
procedura a man liber e sun in seguit gnüdas surdattas a la firma Foffa Conrad AG, Zernez.  
 
Chünettas da fier - surdatta da lavur  
Per garantir ün bun mantegnimaint annual da las vias da god e champestras es il cumün in bsögn da müdar oura 
chünettas chi sun ruottas o marschas. La furniziun da quistas chünettas es gnüda surdatta a la firma Spaeter 
Stahl & Metall, Cuoira. 
 
Sanaziun sarinera Zernez - surdatta da lavur 
In connex cul proget da la sanaziun da la sarinera Zernez sun gnüdas surdattas las lavurs pel sbodamaint dal 
plazzal dal provisori a la firma Foffa Conrad SA, Zernez.  
 
Center da sport - implant da sport - surdatta da lavur 
Cun tour our d’funcziun l’indriz da sfradar il glatsch la fin da marz 2025 as ha gnü da constatar cha diversas parts 
da l’indriz ston gnir reparadas. Las lavurs da reparatura e mantegnimaint sun gnüdas surdattas a la ditta Walter 
Wettstein AG, Gümlingen. 
 
Sistem manisaziun (Prozessleitsystem), Susch - folia chombra d’aua - surdatta da lavur 
Per proseguir culla seguond’etappa dal sistem da process e la survaglianza dal provedimaint d’aua a Susch ha il 
cumün surdat il rimplazzamaint da la folia illa chombra d’aua dal reservuar Arsüras a la firma specialisada 
Neovac, Oberriet. 
 
Restructuraziun Alp Barlas-ch Suot, Brail - mainafabrica - surdatta 
In connex culla restructuraziun dals locals abitabels pro l’alp Barlas-ch Suot a Brail es entrà il permiss da fabrica 
per edifizis dadour la zona da fabrica, uschè cha’l proget po gnir realisà. Las lavurs sun previssas da manar tras 
dürant quista stà. La lavur da mainafabrica es gnüda surdatta a Julian Caduff, Zernez. 
 
Burning Mountain - permiss  
La suprastanza cumünala ha acconsenti a la società Burning Mountain il permiss per manar tras il festival dürant 
ils 26 e’ls 29 gün 2025. Il permiss es gnü concess per realisar l’occurrenza illa grondezza e dimensiun sco ils ultims 
ons. 
 
Permiss d’ustaria 
Il Cumün da Zernez ha acconsenti retroactiv a partir dals 1. schner 2025 ad Arthur Thoma da Lavin ün permiss 
d’ustaria respectiv take-away per la producziun da pizza e pan i’l vegl fuorn a Lavin. 
 
Rendaquint 2024  
Las instanzas cumünalas sun repassadas il rendaquint 2024. Il rendaquint es gnü approvà a man da la revisiun  
da quint tras il büro Lischana fiduziari SA a Scuol ed a man da la cumischiun sindicatoria. I’l mais mai vain il  
rendaquint approvà e rinvià a man da la radunanza cumünala dals 4 gün 2025. 

Büro electoral per las votaziuns ed elecziuns cumünalas dals 29 gün 2025 
La suprastanza cumünala ha elet il büro electoral per las votaziuns ed elecziuns cumünalas dals 29 gün 2025. Al 
büro electoral fan part: Domenic Toutsch sco president, Riet Denoth, Simon Rohner e Corsin Scandella sco 
actuar. 
 
Constituziun cumünala - 2. revisiun – approvaziun a man da la radunanza cumünala  
I’ls prüms duos ons d’operusità da la nouva suprastanza cumünala s’ha fat differents impissamaints sur d’agirs 
e sur da l’organisaziun cumünala. Quist ha per consequenza, chi’s sto adattar la constituziun cumünala e 
proseguir uschè cun müdamaints in otras parts da la legislaziun cumünala. La suprastanza cumünala ha approvà 
la revisiun parziala da la constituziun cumünala a man da la radunanza cumünala dals 4 gün 2025. 
 
Il Cumün da Zernez ha acconsenti ils seguaints permiss da fabrica: 
- Parcella no. 0104, Steiner Schwarz Flurina, Zernez - rimplazzamaint saiv incl. indriz fotovoltaic 
- Parcella no. 0144, Duschletta Fadri, Zernez - sanaziun dal tet ed indriz fotovoltaic 
- Parcella no. 0149, Parc Naziunal Svizzer, Zernez - sanaziun via sül prà dal chastè 
- Parcella no. 0282, Uffizi federal da la duana e da la sgürezza dals cunfins - sistem per registrar LSVA III vias 

ESTR  
- Parcella no. 1128, Hew Flurina, Zernez - suosta per autos 
- Parcella no. 1220, Andri Patric e Jolanda, Zernez - carport 
- Parcella no. 1222, Salzmann Walter, Zernez - indriz fotovoltaic vi da la fatschada 
- Parcella no. 2528, Ferreira da Silva Jorge Manuel, Susch - schlargiamaint abitaziun cun üna chombra 

 

Il cumün conceda ils permiss per indriz fotovoltaics a basa a las directivas tenor manual dal Chantun Grischun. 
 
Dumondas da fabrica BaB 
La suprastanza cumünala ha concess in sias sezzüdas trais permiss da fabrica per edifizis dadour la zona da 
construcziun (BaB): 
- Parcella no. 0556, Grass Duri, Zernez - ingrondimaint (restructuraziun ed annex) stalla 
- Parcella no. 0943, Uffizi federal d’ambiaint (BAFU), Zernez - sanaziun staziun da masüraziun 
- Parcella no. 1085, Cumün da Zernez, Brail - Alp Barlas-ch Suot, ingrondimaint vers l'intern 

 
Persunal 
Principi mai 2025 ha cumanzà Sandra Fernandes da Zernez sco nouva nettiadra da scoula ed immobiglias 
cumünalas sia plazza da lavur pro’l Cumün da Zernez. Ella rimplazza a la collavuratura Cristina Fontana chi ha 
bandunà il Cumün da Zernez sülla fin d’avrigl 2025. 
 


